
UPM-I(yotech Jepun tubuh
I(ampus Super Satelit Malaysia,

MORIO Matsunaga (klrl) bertukar-tukar dokumen MoU dengan Mohd. Fauzl
Rahman (kanan) sambll disaksikan Mohamed Khaled Nordin (tengah) dan Mohd .. , _
All Hassan di UPM 5erdang. Kuala Lumpur. semalam. -

KUALALUMPUR21Feb. - Universiti
Putra Malaysia (UPM) dan Institut
Teknologi Kyushu, Jepun (Kyutech)
bakal menubuhkan Kampus Super
Satelit Malaysia di universiti ma­
sing-masing melalui satu memoran­
dum persefahaman (MoU) yang di­
tandatangani hari ini.

Naib Canselor UPM, Prof. Datuk
Dr. Mohd. Fauzi Ramlan berkata,
penubuhan kampus tersebut me­
rupakan perluasan kerjasama antara
kedua-dua universiti itu dalam
program pertukaran bidang pendi­
dikan dan penyelidikan yang telah
terjalin sejak tahun 1994.

Sebagai kemuncak kerjasama
melalui kampus tersebut, katanya,
pelajar di kedua-dua negara itu ber­
peluang mengambil program ijazah
berkembar doktor falsafah (PhD)

yang hanya memerlukan satu kajian
tesis dihasilkan.

"UPM menjadi peneraju program
ijazah berkembar ini bersama Kyu­
tech dengan pelajar hanya menga­
mbil masa empat tahun untuk
memperoleh ijazah itu.:'

"Dengan inisiatifterbaharu ini, ia
akan memberikan situasi me­
nang-menang antara kedua-dua
universiti terutama dalam bidang
penyelidikan," katanya.

Beliau berkata demikian kepada
pemberita selepas menandatangani
MoU tersebut bersama Presiden Kyu­
tech, Dr. Morio Matsunaga di sini.

Menteri Pengajian Tinggi, Datuk
Seri Mohamed Khaled Nordin dan
Duta Besar Jepun ke Malaysia, H.E
Shigeru Nakamura menyaksikan
majlis menandatangani MoU ber-

kenaan.
Yang turut hadir, pekan Fakulti

Bioteknologi dan Sains Biomolekul,
Prof. Dr. Mohd. All Hassan.

Fakulti. terbabit akan memba­
ngunkan us aha itu khusus dalam
pertukaran pelajar dan staf serta
kerjasama projek penyelidikan, per­
}:ukaran penerbitan dan pembangu­

/ nan profesional.
Sementara itu, Morio Matsunaga

berkata, kemajuan Malaysia sebagai
peneraju utama dalam sektor pe­
ngajian tinggi negara ASEAN mem­
beri keyakinan dalam usaha ker­
jasama itu.

"Malaysia sangat baik daripada
segi pertumbuhan ekonomi, sosial
dan politik yang menjadi faktor pe­
milihan negara untuk kerjasama
ini," katanya.


